
Agemmay 

 

Agemmay n tmaziɣt, yeddes s teɣra d tergalin.  

1- Tiɣra 

A - a : aɣra. Axxam, asafu, agem, ali ...  

I - i : iɣri. Izem, ismawen, ili, icbiḥ ...  

U - u : uɣru. Udem, ussu, rnu, lḥu ...  

E - e : ilem. Ameksa, iles, ečč, gzem ... 

 

Tiɣra deg tmaziɣt, nezmer ad tent-nebḍu ɣef sin n yiḥricen ilmend n                      

ususru-nsent :   

Aɣra, iɣri d uɣru : d tiɣra tičuranin ; ilmend n ususru-nsent, ttaččarent-d imi mi ara 

tent-id-nenṭeq. Sɛant ssut.  

Ilem : d tiɣri tilemt ; acku ur tesɛi ara ssut mi ara tt-id-nessusru.    

2- Tirgalin  

B - b : abernus, baba, bedd, belɛejjuṭ ...  

C - c : aqcic, acamar, acengu aclim ... 

Č - č : mačči, ameččim, mmečč ...  

D - d : ddabex, ddu, ddunit ... 

Ḍ - ḍ : aḍar, aḍeggal, ḍlem ... 

F - f : afeggag, aferruǧ, ffer, fhem ... 

G - g : agellid, agelmim, taggara, ggami ... 

Ǧ - ǧ : tajeǧǧigt, lǧennet, eǧǧ ...  

H - h : lehna, lhemm, henni ... 

Ḥ - ḥ : leḥmala, aḥeyyan, ḥulfu ... 

J - j : iṭij, ajajiḥ, ajenwi ... 

K - k : ibki, akal, akermus, kkes ...  

L - l : ulmu, lmal, ilem, lḥu ... 

M - m : aman, amcic, meslay, imɣur ... 

N - n : ungal, inebgi, anehhar, nnejli ... 

Ɣ, ɣ : aɣebbar, aɣerbaz, ɣunzu, ɣafer ... 

Q - q : aqerruy, aqejmur, qawsas ... 

R - r : irebbi, adrar, rkeb ... 

S - s : asaru, aslen, sseḥlu ...  

T - t : tala, taga, tasga, mmet ...  

Ṭ - ṭ : tameṭṭut, imeṭṭi, seṭṭel ...  

W - w : awal, tawwurt, welleh ... 

X - x : axnaq, axerrub, xdem, xelles ... 

Y - y : ayyur, anyir, yemma ... 

Z - z : argaz, azrem, zreɛ, zlef ... 

Ẓ - ẓ : aẓar, aẓru, ẓẓu, ẓwer ...  

Ɛ - ɛ : aɛwin, aɛessas, ɛyu, ɛnu ...    

 

Llant semmus (5) n tergalin, sɛant sin n yisusruyen deg tmenna, maca deg 

tira ur d-yettili ara ubeddel. Nessawal i waya : tiggeɣt d tzenzeɣt.  

              [b] aggaɣ : belɛejjuṭ, bibb ...  

B     

             [b] azenzaɣ : baba, beddel, bgayet ...  

 

                [d] aggaɣ : addal, ddem, ddunit ...  

D  

                [d] azenzaɣ : adrar, dhu, adur ...  

               [g] aggaɣ : taggayt, ggami, azger ...  

G   

              [g] azenzaɣ : taga, gma, glu ...  

 

                [k] aggaɣ : ayefki, kfu, ibki ...  

K  

              [k] azenzaɣ : akal, akbal, knu ...  

 

                [t] aggaɣ : xalti, nkunti ... 

T  

              [t] azenzaɣ : tala, tata, tili, tasa ...  

 

- Llant kraḍ (3) n tergalin d tuffayin : “ḍ”, “ṭ” akked “ẓ”.  

- Llant snat n tergalin sɛant akafu s ufella : “č” akked “ǧ”.  

- Llant snat n tergalin d tizegniɣriyin : “w” akked “y”.   


